
From Klosterneuburger Hymnar, Klosterneuburger Stiftsbibliotek 1000, 14. Jahrhundert (1336)

Monumenta Monodica Medii Aevi, Bd. I. Hymnen Herausg. B.Stäblein, Kassel & Basel 1956, pg. 202.

Quod chorus vatum venerandus olim

Spiritu Sancto cecinit repletus,

in Dei factum genitrice constat

esse Maria.

Haec Deum caeli Dominumque terrae

virgo concepit peperitque virgo,

atque post partum meruit manere

inviolata.

Quem senex justus Simeon in ulnis

in domo sumpsit Domini, gavisus

ob quod optatum proprio videret

lumine Christum.

Tu libens votis, petimus, precantum,

regis aeterni genetrix, faveto,

clara quae fundis Geniti benigni

munera lucis.

Christe, qui lumen Patris es superni,

qui Patris nobis reseras profunda,

nos fac aeterne tibi ferre laudes

lucis in aula. 

Text according to CPDL page on Quod chorus vatum.

(https://www.cpdl.org/wiki/index.php/Quod_chorus_vatum)


